
Cyngor Sir CEREDIGION  
ADRODDIAD I’R: 
 

Pwyllgor Cydlynu Trosolwg a Chraffu  

DYDDIAD: 
 

11 Medi 2023 

LLEOLIAD: Siambr y Cyngor, Penmorfa, Aberaeron. 
 

TEITL: 
 

Asesiad Strategol Trosedd ac Anhrefn                                  
Partneriaeth Diogelwch Cymunedol Ceredigion.   
 

PWRPAS YR ADRODDIAD: Rhoi’r cyfle i’r Pwyllgor Cydlynu Trosolwg a Chraffu weld  
Asesiad Strategol Trosedd ac Anhrefn Partneriaeth Diogelwch 
Cymunedol Ceredigion.  

Y RHESWM Y MAE’R 
PWYLLGOR CRAFFU WEDI 
GOFYN AM Y WYBODAETH 
HON: 
 

Y Pwyllgor Craffu hwn sy’n cadw golwg ar effeithiolrwydd 
cyffredinol y Bartneriaeth Diogelwch Cymunedol .  
 

CEFNDIR: 
  
Mae’r Bartneriaeth Diogelwch Cymunedol yn gyfrifol am gwblhau Asesiad Strategol Trosedd ac 
Anhrefn ac am roi Strategaeth Diogelwch Cymunedol ar waith ar gyfer y Sir. Mae canllawiau’r 
Swyddfa Gartref yn awgrymu y dylai’r Asesiad Strategol gynnwys data a sylwebaeth oddi wrth 
y cyhoedd a'r holl asiantaethau sy’n bartneriaid ac y dylid defnyddio’r wybodaeth hon wrth lunio’r 
Strategaeth Diogelwch Cymunedol. 
 
PARATOI’R ASESIAD STRATEGOL 
 
Mae’r Asesiad Strategol yn cynnwys data rhwng 1 Rhagfyr 2021 a 31 Rhagfyr 2022 (gan 
gynnwys y dyddiad hwnnw) ac felly ceir blwyddyn gyfan o ddata i’w ddadansoddi. 
 
Gallwch weld yr Asesiad Strategol yn Atodiad 1. 
 
Paratowyd holiadur cynhwysfawr a’i ddosbarthu’n eang yn y gymuned. Roedd yr holiadur hwn 
yn un dwyieithog ac ar gael ar ffurf papur. Hefyd, roedd modd ymateb drwy ffurflen electronig 
ar wefan Cyngor Sir Ceredigion. Ar ben hyn, rhoddwyd negeseuon ar y cyfryngau 
cymdeithasol ac anfonwyd datganiadau at y cyfryngau er mwyn cyfeirio’r cyhoedd at yr 
ymarfer ymgysylltu a’u hannog i gymryd rhan. Gweler Atodiad 2. 
 
Defnyddiwyd data o’r ymarfer ymgysylltu â’r cyhoedd i baratoi Adroddiad Adborth              
(Atodiad 3). 
 
Er mwyn sicrhau sylfaen tystiolaeth ehangach a chefnogi’r holiadur, cafodd data hefyd ei 
gasglu o nifer o ffynonellau perthnasol. Yn adroddiad yr Asesiad Strategol (Atodiad 1) 
ystyriwyd y data ychwanegol ochr yn ochr â’r ymatebion i’r holiadur. Roedd hyn yn gyfle  i 

gymharu canfyddiadau’r cyhoedd ac ofn troseddau â data empirig o ran troseddau a’r ffigurau 
ynghylch ymwneud pobl â’r gwasanaeth. 
Mae’r adroddiad llawn hefyd yn cynnig rhywfaint o gyd-destun lleol ac mae’n rhoi syniad o’r 
tueddiadau sy’n bodoli o ran troseddau. Hefyd, roedd yn gyfle i ystyried i ba raddau yr oedd 
barn y cyhoedd am fygythiadau troseddau yn cyd-fynd â’r newidiadau go iawn yn nifer y 
digwyddiadau sy’n cael eu hadrodd. 
 
BLAENORIAETHAU - TROSEDDAU A THEIMLO’N DDIOGEL: 
 
Yng nghyfarfod Partneriaeth Diogelwch Cymunedol Ceredigion a gynhaliwyd ar 19 Mehefin 
2023, cytunwyd ar gyfres o flaenoriaethau yn seiliedig ar adolygiad o’r dystiolaeth a gasglwyd. 
Cytunwyd y dylid rhannu’r blaenoriaethau i ddau gategori: Y Blaenoriaethau o ran 
Troseddau a’r Blaenoriaethau o ran Teimlo’n Ddiogel.  
 
 
Blaenoriaethau’r Bartneriaeth Diogelwch Cymunedol o ran Trosedd ac Anhrefn:  

• Troseddau rhyw. 
• Trais yn erbyn menywod a merched. 
• Cyflenwi cyffuriau yn anghyfreithlon a chamddefnyddio sylweddau. 
• Cam-drin domestig gan gynnwys stelcio ac aflonyddu. 

 
Blaenoriaethau’r Bartneriaeth Diogelwch Cymunedol o ran Teimlo’n Ddiogel  

• Bwrgleriaeth. 
• Troseddau seiber ar-lein / Twyll a Galwadau Diwahoddiad.  
• Difrod troseddol. 
• Camddefnyddio cyffuriau ac alcohol.  
• Presenoldeb amlwg gan yr heddlu. 

 
Bydd Strategaeth Diogelwch Cymunedol ddiwygiedig yn cael ei pharatoi ar ôl cyfarfod nesaf 
y Bartneriaeth Diogelwch Cymunedol ar 18 Medi lle bydd y partneriaid yn pennu amcanion 
penodol i fynd i’r afael â’r blaenoriaethau a gytunwyd iddynt. Hefyd, caiff strwythur effeithiol ar 
gyfer cyflawni ei bennu fel y gellir monitro’r cynnydd a wneir.  
 
Mae’r blaenoriaethau hyn yn cyd-fynd yn agos â Strategaeth Reoli ddiweddaraf Heddlu   
Dyfed-Powys sy’n targedu’r materion canlynol: cyflenwi / defnyddio cyffuriau anghyfreithlon, 
treisio a throseddau rhyw, ac atal a thaclo cam-drin domestig. Hefyd, mae’r materion hyn 
wedi’u cynnwys yn y blaenoriaethau cenedlaethol a rhanbarthol fel y’u nodir yn Asesiad 
Strategol Heddlu Dyfed-Powys 2023-24.  
 
 
 

LLESIANT 
CENEDLAETHAU’R 
DYFODOL: 

A gwblhawyd Asesiad Effaith  
Integredig?                                                                
Os naddo, nodwch pam 
 

Nid ydyw wedi'i gwblhau 
gan nad yw'r adroddiad 
yn cynnig newid mewn 
Polisi na Gwasanaeth. 

Crynodeb: 
 
Hirdymor:  
Integreiddio:  
Cydweithio:  
Cynnwys:  
Atal:  

   
ARGYMHELLION: 
i. Nodi canfyddiadau Asesiad Strategol y Bartneriaeth Diogelwch Cymunedol. 
ii. Nodi’r blaenoriaethau o ran Troseddau a Theimlo’n Ddiogel a fydd yn rhan o 

Strategaeth y Bartneriaeth Diogelwch Cymunedol ar gyfer 2023-2024 
RHESWM DROS YR ARGYMHELLION: 
Er mwyn i’r Pwyllgor Cydlynu Trosolwg a Chraffu gyflawni ei rôl o gadw golwg ar 
effeithiolrwydd cyffredinol y Bartnerieth Diogelwch Cymunedol   
Enw Cyswllt: Tim Bray 

 
 
 
 
 
 
 
 
 
 
 
 
 
 
 

Swydd: Rheolwr Partneriaethau ac Argyfyngau Sifil 
Dyddiad yr adroddiad: 4 Medi 2023 
  

 
 


